
 Оңтүстік Қазақстан облысы, Шымкент қаласы,
мемлекеттік арнаулы (коррекциялық) 
№33 «Ақбота» бөбекжай-балабақшасы
тәрбиеші

Саңырауқұлақтар әлеміне саяхат
Білім саласы:  Шығармашылық.
Ұйымдастырылған оқу қызметі: Мүсіндеу.
Мақсаты:  Пішіні домалақ және сопақ заттарды илеу дағдыларын бекіте  отырып, мүсіндеудің әдіс-тәсілдерін меңгерту, саусақ қимыл- қозғалыстарының  ептілігін қалыптастыру, бірнеше бөліктен тұратын  заттарды бір-біріне біріктіруді үйрету. Балалардың ой-өрісін ойын арқылы дамыта отырып, сезіну, қабылдау, көрнекі түсінігін дамыту. Саңырауқұлақтар туралы түсінік беру, табиғаттың сұлулығын сезіне білуге баулу.
	Әрекет кезеңдері
	Тәрбиешінің  іс-әрекеті
	Балалардың іс-әрекеті

	Мотивациялық қозғаушы
	Балалар, бүгін қандай әдемісіңдер! Көңіл-күйлерің қалай?
  Қараңдаршы, бізге көптеген қонақтар келіпті, қонақтарымызбен, арайлап атқан таңмен, шуақ шашқан күнмен сәлемдесейік.

Ғажайып сәт, (Тиін келеді).
Балаларды өзінің туған өлкесіне саяхатқа шақырады, балаларға саңырауқұлақ сыйға тартады.

-Балалар, кәне жолға шығайық, жолымыз қысқару үшін көңілді әнімізді айта жүрейік.
Саяхат
Біз кішкентай балдырған,
Қылығымен таң қылған.
Біздің орта көңілді,
Отты үрлеп жандырған.
Қуыр-қуыр қуырмаш,
Балдырғанға құлақ ас.
Жүгір-секір тоқтама,
Ой болмасын айтылмас.
	
Балалар көңілді әуенмен кіріп қонақтармен сәлемдеседі.

Қуан, шаттан алақай,
Қуанатын күн келді!
Қайырлы таң,
Қайырлы күн!
Күліп шықты күн бүгін!

Балалардың көңіл-күйлері көтеріледі. Тиіннің өлкесіне баратындарына қуанады.

Балалар қуанады, сүйікті әндерін айтады.

	Ұйымдастырушылық-ізденістік
	-Балалар, қараңдаршы,саңырауқұлақтар алаңқайына да келіп жеттік.Мұнда саңырауқұлақтар өте көп екен, қандай әдемі! 

-Тиінге саңырауқұлақ жинауға көмектесеміз бе?


Дидактикалық ойын: «Кім жылдам?».

Тиін:
-Мынау «шыбын жұт» саңырауқұлағы, бұл өте улы саңырауқұлақ, сондықтан оны жеуге болмайды.

-Балалар, қараңдаршы, мұнда құрастырғыштар шашылып жатыр екен, жинап көрейікші.
Дидактикалық ойын: «Бейнелерді құрастыр және сипатта».

Тиін:
-Балалар, осы саңырауқұлақтар туралы не айтасыңдар?

-Жарайсыңдар балалар, сендер саңырауқұлақтар туралы өте көп біледі екенсіңдер. 
  Енді тиінжанға арнаған тақпақтарымызды ортаға салайық.

Тиін:
-Рахмет, балалар, көңілім көтеріліп қалды.

-Тиінжан, енді өзіңе арнаған әнімізді қабыл ал.
Сергіту сәті.

-Ал, тиінжан, біздің балабақшаға қайтатын уақыт та болды.

Тиін:
-Мен де сендермен балабақшаға барсам бола ма?

-Әрине тиінжан, олай болса балабақшаға жол тартайық.

Тиін:
-Балалар, мынау үстел үстіндегі түрлі-түсті заттар не?
Менде сендермен бірге саңырауқұлақ жасап ойнайыншы.

-Тиінжан саңырауқұлақ жасаудың әдіс-тәсілдері бар. Қандай саңырауқұлақ жасағыларың келеді?

Үлгіні талдау жасау. 
Мүсіндеудің әдіс-тәсілдерін көрсетіп түсіндіру. 
  Мүсіндеу кезінде қауіпсіздік шаралар туралы әңгімелеу.
  

Балалардың өз бетінше жұмыстары.

[image: 20160412_101514]
	Балалар саңырауқұлақтарды көріп қуанады.

-Иә, көмектесеміз.
Балалар саңырауқұлақтарды жинайды.

Балалар бұл саңырауқұлақпен таныс екендерін айтады. Шыбын жұт туралы тақпақтар айтады.

Балалар қызығушылық білдіреді. 
Құрастырғыш пазлдарды құрастырады.

Саңырауқұлақтар туралы сипаттайды, тақпақтар айтады.

Үлпілдеген киімі,
Көрдіңдер ме, тиінді.
Көзі өткір жұлдыздай,
Жүні жібек құндыздай.

Түсі қызыл жалындай,
Көзі жылтыр лағылдай.
Тиін орман еркесі,
Орман оның өлкесі. 

Балалар тиінге рахмет айтады.

Балалар көңілді әуенмен тиінге арнаған әндерін айтады.

Балалар тиіннің өздерімен бірге баратынына қуанады.

-Тиінжан, бұл-ермексаз. Біз одан түрлі-түрлі мүсіндер жасап ойнаймыз.

Тиін, балалар шыбын жұтты жасағылары келетінін айтады.

Балалар мұқият тыңдайды, қызығушылық білдіреді.

Балалар қызыға жұмыс жасайды.

	
Рефлексиялық-түзетушілік
	-Балалар, сендердің жасаған саңырауқұлақтарың қандай әдемі! Маған қатты ұнады. Осы саңырауқұлақтарды саңырауқұлақтар алаңқайына орналастырайық. 

Тиін:
-Балалар, маған бұл ойын қатты ұнады, енді мен де достарыммен бірге мүсіндеп ойнайтын боламын.

-Тиінжан енді сенің өлкең туралы бейнетаспаны тамашалайық.
(Бейнетаспа тамашалау).

Сұрақ-жауап:
-Балалар, бүгін біз қайда бардық?
-Сендерге тиіннің өлкесі неге ұнады?
   Балалар, тиіндер көктем шыға салысымен еңбек етіп қысқа азық жинайды, өте еңбекқор жануар. Сендер де бүгін көп еңбектендіңдер. Жарайсыңдар! Бұдан шығатын қорытынды 
«Еңбек етсең ерінбей,
Тояды қарның тіленбей». 
   Балалар, еңбек туралы қандай мақал-мәтел білесіңдер?

-Балалар, міне тиінжанмен де қоштасатын сәтіміз келді, достары да сағынып жатқан болар. Тиінжан мынау ермексазды сый ретінде қабыл ал. 
  Балалар, мен сендерге риза болдым, сендер өте білімді, өнерлі екенсіңдер!
Жарайсыңдар! Сендерге де дайындаған сыйым бар.

Балаларға сыйлықтарын үйлестіру.
	Балалар өздері жасаған саңырауқұлақтарына қуанады.
Саңырауқұлақтар алаңқайына орналастырады. 
Тиін де жасаған саңырауқұлағын алаңқайға орналастырады.

Балалар тиінжанның өлкесі, достары жайындағы бейнетаспаны қызығушылықпен тамашалайды.

Балалар сұрақтарға жауап береді.

Балалар еңбек туралы мақал-мәтелдер айтады.
-Еңбек-бәрін жеңбек.
-Еңбек-ер атандырар.
-Еңбек-түбі зейнет.
-Еңбегі зордың ембегі зор.
Балалар қуана сыйлықтарын алады.
Қонақтармен, тиінжанмен қоштасады. 



Күтілетін нәтиже:
Нені біледі: саңырауқұлақтың түрлерін.
Қандай түсініктерді игереді: саңырауқұлақтардың жеуге жарамды және жеуге жарамсыз болатынын. Шыбын жұттың улы, бірақ өте әдемі саңырауқұлақ екенін. Тиіннің еңбекқор жануар екенін.
Меңгерген дағдылары мен іскерліктері:  мүсіндеудің домалақтау, есу, бүгу, шымшу, жалпақтау әдіс-тәсілдерін, бірнеше бөліктен тұратын заттарды бір-біріне біріктіруді.

